Ն Ա Խ Ա Գ Ի Ծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
 
….. օգոստոսի 2014 թվականի N ……-Ն

 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՐԶԵՐԻՆ ՀԱՏԿԱՑՎՈՂ ԱՇՆԱՆԱՑԱՆ ՑՈՐԵՆԻ ԱՌԱՋԻՆ ՎԵՐԱՐՏԱԴՐՈՒԹՅԱՆ ՍԵՐՄԱՑՈՒԻ ԲԱՇԽԱՑՈՒՑԱԿԸ ՀԱՍՏԱՏԵԼՈՒ, ՏԵՂԱԿԱՆ ՍԵՐՄԱՐՏԱԴՐՈՂՆԵՐԻՑ ԷԼԻՏԱՅԻՆ ԵՎ ԱՌԱՋԻՆ ՎԵՐԱՐՏԱԴՐՈՒԹՅԱՆ ՍԵՐՄԱՑՈՒՆԵՐԻ ՁԵՌՔԲԵՐՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՀՈՒԼԻՍԻ 29-Ի N 971-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 
Ղեկավարվելով <<Իրավական ակտերի մասին>> Հայաստանի Հանրապետության օրենքի 70-րդ հոդվածի 1-ին մասի դրույթով՝ Հայաստանի Հանրապետության կառավարությունը որոշում է.
1. Հաստատել Հայաստանի Հանրապետությունում 2010-2014 թվականներին ցորենի սերմնաբուծության և սերմարտադրության զարգացման ծրագրի (այսուհետ` Ծրագիր) շրջանակներում 2014 թվականի աշնանացանի համար Հայաստանի Հանրապետության մարզերին հատկացվող աշնանացան ցորենի առաջին վերարտադրության սերմացուի բաշխացուցակը՝ համաձայն հավելվածի:

2. Թույլատրել Հայաստանի Հանրապետության գյուղատնտեսության նախարարությանը, կնքելով գործակալության պայմանագիր, լիազորել «Սերմերի գործակալություն» պետական ոչ առևտրային կազմակերպությանը`

1) կազմակերպել Հայաստանի Հանրապետության 2013-2018 թվականների աշնանացան ցորենի սերմնաբուծության, բարձր վերարտադրության սերմերի արտադրության զարգացման ծրագրի շահառուներից մինչև 320 տոննա աշնանացան ցորենի էլիտային վերարտադրության սերմացուի ձեռքբերումը` 1 կիլոգրամը 190 դրամով և նույն ծրագրի շրջանակներում հետ վերադարձված 40 տոննա էլիտային վերարտադրության սերմացուների հետ միասին հատկացումը 2014 թվականի աշնանացանի համար Ծրագրում ընդգրկված շահառուներին.

2) կազմակերպել 2013 թվականի աշնանացանի համար Ծրագրում ընդգրկված շահառուներից 2910,8 տոննա աշնանացան ցորենի առաջին վերարտադրության սերմացուի ձեռքբերումը` 1 կիլոգրամը 170 դրամով, և այն Ծրագրի շրջանակներում վերադարձման ենթակա 1086,2 տոննա առաջին վերարտադրության սերմացուի հետ միասին (2910,8+1086,2=3997), սույն որոշման հավելվածով սահմանված չափաքանակներով հատկացնել Հայաստանի Հանրապետության մարզպետարաններին` կնքելով համապատասխան պայմանագրեր, սերմացուների հանձնման և ընդունման աշխատանքները նախատեսելով համապատասխան մարզկենտրոններում.

3) Ծրագիրը 2014 թվականին իրականացնելու համար Հայաստանի Հանրապետության 2014 թվականի պետական բյուջեով նախատեսված 550000,0 հազար դրամից բացի թույլատրել օգտագործել նաև մինչև 18000,0 հազ. դրամ՝ «Սերմերի գործակալություն» պետական ոչ առևտրային կազմակերպության նպատակային հաշվից:
3. Հայաստանի Հանրապետության մարզպետներին` 

1) համայնքների ղեկավարների միջոցով ապահովել աշնանացան ցորենի առաջին վերարտադրության սերմացուների տեղափոխումը մարզկենտրոններից համապատասխան համայնքներ.

2) 2015 թվականի բերքահավաքից հետո ապահովել սույն որոշման հավելվածի համաձայն ստացած սերմերի գումարների հավաքագրումը` 1 կիլոգրամի համար 80 դրամով` 1:2 փոխհարաբերությամբ, և փոխանցումը «Սերմերի գործակալություն» պետական ոչ առևտրային կազմակերպության նպատակային հաշվին: 

4. Հայաստանի Հանրապետության կառավարության 2010 թվականի հուլիսի 29-ի «Հայաստանի Հանրապետությունում 2010-2014 թվականներին ցորենի սերմնաբուծության և սերմարտադրության զարգացման ծրագիրը հաստատելու և սերմերի ներմուծումը թույլատրելու մասին» N 971-Ն որոշման հավելվածի «2014 թվական» բաժինը շարադրել հետևյալ խմբագրությամբ.

<<2014 թվական

Նախատեսվում է հանրապետության սերմնաբուծությամբ զբաղվող տնտեսավարող սուբյեկտներից ձեռք բերել մինչև 360 տոննա էլիտային վերարտադրության սերմացու, որով հնարավոր կլինի ցանքեր իրականացնել շուրջ 1200 հա տարածության վրա` 300 կգ/հա ցանքի նորմայով:

Հիմք ընդունելով հողի սեփականության կամ վարձակալության վկայականները, հողատարածքների ընտրության արդյունքում առավելություն տալով խոշոր հողատարածք ունեցողներին` էլիտային վերարտադրության սերմացուն կհատկացվի շահառուներին, 2015 թվականին 1:2 փոխհարաբերությամբ աշնանացան ցորենի առաջին վերարտադրության սերմացու վերադարձնելու պայմանով` «Սերմերի գործակալություն» պետական ոչ առևտրային կազմակերպության, համայնքի ղեկավարի և տնտեսավարող սուբյեկտի միջև կնքված եռակողմ պայմանագրի հիման վրա: Նույն պայմանագրով կամրագրվեն նաև հողի մշակության, կիրառվող ագրոտեխնիկայի և սերմացուի վերադարձի պայմանները: Սերմացուի հատկացումից հետո կկատարվի փաստացի ցանքերի ուսումնասիրություն:

Արդյունքում 2015թ. նախատեսվում է հետ ստանալ մինչև 720 տոննա (360 X 2) առաջին վերարտադրության սերմացու, որը պետք է ունենա ծագումը և որակը հավաստող փաստաթղթեր:

Սերմացուները 1:2 փոխհարաբերությամբ վերադարձնելուց հետո տնտեսավարողների մոտ մնացած քանակությունը կտնօրինվի վերջիններիս կողմից` ըստ իրենց հայեցողության:

2015 թվականին վերադարձված` մինչև 720 տոննա և Հայաստանի Հանրապետության մարզպետարաններից ստացված պահանջարկի հիման վրա շահառուներից գնված աշնանացան ցորենի առաջին վերարտադրության սերմացուն «Սերմերի գործակալություն» պետական ոչ առևտրային կազմակերպության կողմից պայմանագրային հիմունքներով կտրամադրվի Հայաստանի Հանրապետության մարզպետարաններին:

2015 թվականին Հայաստանի Հանրապետության մարզպետարանները` պայմանագրային հիմունքներով մինչև 720 տոննա և իրենց պահանջարկի հիման վրա գնված առաջին վերարտադրության սերմացուն կհատկացնեն մարզի հողօգտագործողներին, առավելագույնը մինչև 3 հեկտար հողատարածքի վրա ցանք կատարելու հաշվարկով` 2016 թվականին բերքահավաքից հետո ապահովելով սերմերի գումարների հավաքագրումը` 1:2 փոխհարաբերությամբ պարենային ցորենի արժեքի չափով, և «Սերմերի գործակալություն» պետական ոչ առևտրային կազմակերպության նպատակային հաշվին փոխանցումը:

Պարենային ցորենի արժեքը կսահմանվի Հայաստանի Հանրապետության գյուղատնտեսության նախարարության առաջարկով` Հայաստանի Հանրապետության կառավարության կողմից:

Տեղական սերմարտադրողների կարողությունները հզորացնելու, սերմնաբուծության զարգացման և ցորենի արտադրության ծավալներն ավելացնելու նպատակով առաջարկվում է ծրագրի իրականացման տարիներին <<Սերմերի գործակալություն>> ՊՈԱԿ-ի նպատակային հաշվեհամարին կուտակված գումարն օգտագործել հետևյալ նպատակներով` 

ա) Սերմնաբուծության զարգացման համար ձեռք բերել բարձր վերարտադրության (սուպերէլիտա, էլիտա) սերմացուներ և մատչելի գներով հատկացնել հանրապետության բարձր վերարտադրության սերմացուներ արտադրող պետական կամ մասնավոր ընկերություններին ու ֆերմերներին:

բ) Սերմնաբուծության զարգացման համար ձեռք բերել անհրաժեշտ տեխնիկա և սարքավորումներ` հանրապետության բարձր վերարտադրության (սուպերէլիտա, էլիտա) սերմացուներ արտադրող պետական կամ մասնավոր ընկերություններին և ֆերմերներին մատչելի գներով տրամադրելու նպատակով: 

Նկատի ունենալով ցորենի ռազմավարական նշանակությունը, նշված ծրագրի իրականացումը հնարավորություն կտա բարձրացնելու հողօգտագործողների շահագրգռվածությունը ցորենի մշակության նկատմամբ, վերջինիս ցանքատարածությունները 2014թ. հասցնելու 110-115 հազ. հեկտարի և 30-31 ց/հա միջին բերքատվության, որի պայմաններում 2015 թվականին կարտադրվի 330-350 հազ. տոննա ցորեն, կամ 2010թ. կանխատեսվող 160.0-170,0 հազ. տոննայից ավելի արտադրել 170-190 հազ. տոննա: Ծրագրի իրականացումը հնարավորություն կտա նաև նվազեցնելու արտերկրից ցորենի ներմուծումները և ինքնաբավության մակարդակը հանրապետությունում 37%-ից հասցնելու 50-55%-ի:>>:
5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հավելված
ՀՀ կառավարության 2014 թվականի
օգոստոսի ..…-ի N ……-Ն որոշման

 Բ Ա Շ Խ Ա Ց ՈՒ Ց Ա Կ
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ 2010-2014 ԹՎԱԿԱՆՆԵՐԻՆ ՑՈՐԵՆԻ ՍԵՐՄՆԱԲՈՒԾՈՒԹՅԱՆ ԵՎ ՍԵՐՄԱՐՏԱԴՐՈՒԹՅԱՆ ԶԱՐԳԱՑՄԱՆ ԾՐԱԳՐԻ ՇՐՋԱՆԱԿՆԵՐՈՒՄ 2014 ԹՎԱԿԱՆԻ ԱՇՆԱՆԱՑԱՆԻ ՀԱՄԱՐ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՐԶԵՐԻՆ ՀԱՏԿԱՑՎՈՂ ԱՇՆԱՆԱՑԱՆ ՑՈՐԵՆԻ ԱՌԱՋԻՆ ՎԵՐԱՐՏԱԴՐՈՒԹՅԱՆ ՍԵՐՄԱՑՈՒԻ
	Մարզի անվանումը
	Հատկացվող սերմացուի քանակը
(տոննա)

	Արագածոտն
	75

	Արարատ
	75

	Արմավիր
	298

	Գեղարքունիք
	114

	Լոռի
	320

	Կոտայք
	6

	Շիրակ
	1900

	Սյունիք
	700

	Վայոց ձոր
	42

	Տավուշ
	457

	<<Սերմերի գործակալություն>> ՊՈԱԿ
	10

	Ընդամենը
	3997


 
	ՀԻՄՆԱՎՈՐՈւՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՐԶԵՐԻՆ ՀԱՏԿԱՑՎՈՂ ԱՇՆԱՆԱՑԱՆ ՑՈՐԵՆԻ ԱՌԱՋԻՆ ՎԵՐԱՐՏԱԴՐՈՒԹՅԱՆ ՍԵՐՄԱՑՈՒԻ ԲԱՇԽԱՑՈՒՑԱԿԸ ՀԱՍՏԱՏԵԼՈՒ, ՏԵՂԱԿԱՆ ՍԵՐՄԱՐՏԱԴՐՈՂՆԵՐԻՑ ԷԼԻՏԱՅԻՆ ԵՎ ԱՌԱՋԻՆ ՎԵՐԱՐՏԱԴՐՈՒԹՅԱՆ ՍԵՐՄԱՑՈՒՆԵՐԻ ՁԵՌՔԲԵՐՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՀՈՒԼԻՍԻ 29-Ի N 971-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԱՆՀՐԱԺԵՇՏՈւԹՅԱՆ

	1.
	Անհրաժեշտությունը

	
	
Հայաստանի Հանրապետությունում 2010-2014 թվականների աշնանացան ցորենի սերմարտադրության զարգացման ծրագրով 2014թ. համար նախատեսված է մինչև 3300 տոննա աշնանացան ցորենի էլիտային վերարտադրության սերմացուի գնում տեղական սերմարտադրողներից:


Ծրագրում 2014 թվականի աշնանացանի համար ընդգրկվելու նպատակով Հայաստանի Հանրապետության Արագածոտնի, Արարատի, Արմավիրի, Լոռու, Կոտայքի, Շիրակի, Սյունիքի, և Տավուշի մարզերից Հայաստանի Հանրապետության գյուղատնտեսության նախարարություն են ներկայացվել 48 համայնքի 110 շահառուների նախնական ցանկ-հայտեր` շուրջ 645 տոննա աշնանացան ցորենի էլիտային վերարտադրության սերմացուով 2148 հա հողատարածքի վրա ցանք կատարելու համար։ Աշխատանքային խմբի կողմից նախնական ցանկ-հայտերը ուսումնասիրվել են և ծրագրի չափորոշիչները և պահանջները բավարարող շահառուների ցանկ հայտերը աշխատանքային կարգով համաձայնեցվել են համապատասխան մարզպետարանների ներկայացուցիչների հետ, որի արդյունքում ներկայացված աշնանացան ցորենի էլիտային վերարտադրության սերմացուների պահանջարկը կազմել է մինչև 350 տոննա։

Հաշվի առնելով ներկայացված ցանկ-հայտերի ուսումնասիրության արդյունքները անհրաժեշտություն է առաջացել Հայաստանի Հանրապետության 2013-2018 թվականների աշնանացան ցորենի սերմնաբուծության, բարձր վերարտադրության սերմերի արտադրության զարգացման ծրագրի շահառուներից գնել մինչև 320 տոննա աշնանացան ցորենի էլիտային վերարտադրության սերմացու և նույն ծրագրի շրջանակներում հետ վերադարձված 40 տոննա էլիտային վերարտադրության սերմացուի հետ միասին հատկացնել  Հայաստանի Հանրապետությունում 2010-2014թթ ցորենի սերմնաբուծության և սերմարտադրության զարգացման ծրագրում 2014 թվականի աշնանացանի համար ընդգրկված շահառուներին։

Հայաստանի Հանրապետությունում 2010-2014 թվականներին ցորենի սերմնաբուծության և սերմարտադրության զարգացման ծրագրի շրջանակներում 2013 թվականին շահառուներին հատկացված 543,1 տոննա էլիտային վերարտադրության սերմացուների դիմաց 2014 թվականին նախատեսված է 1086,2 տոննա առաջին վերարտադրության սերմացուի հետ վերադարձ, որը 2014 թվականին աշնանացան կատարելու համար անհրաժեշտ է հատկացնել Հայաստանի Հանրապետության մարզերին:


Հաշվի առնելով, որ Հայաստանի Հանրապետության մարզպետարաններից ստացված աշնանացան ցորենի առաջին վերարտադրության սերմացուի նկատմամբ պահանջարկը կազմում է 3997 տոննա, անհրաժեշտություն է առաջացել 2013թ աշնանացանի համար Հայաստանի Հանրապետությունում 2010-2014թթ ցորենի սերմնաբուծության և սերմարտադրության զարգացման ծրագրում ընդգրկված շահառուներից կազմակերպել 2910,8 տոննա աշնանացան ցորենի առաջին վերարտա​​դրության սերմացուի գնում և հետ վերադարձված 1086,4 տոննայի հետ միասին հատկացնել Հայաստանի Հանրապետության մարզպետարաններին՝ մինչև 3 հա ցանք կատարել ցանկացող հողօգտագործողներին հատկացնելու նպատակով։


Միաժամանակ նախագծով առաջարկվում է համապատասխան փոփոխություններ կատարել Հայաստանի Հանրապետության կառավարության 2010թ․ հուլիսի 29-ի N 971-Ն որոշմամբ հաստատված <<Հայաստանի Հանրապետությունում 2010-2014թթ ցորենի սերմնաբուծության և սերմարտադրության զարգացման ծրագրում>>։

	2.
	Ընթացիկ իրավիճակը և խնդիրներ

	
	ՀՀ մարզպետարաններից ներկայացված նախնական ցանկ-հայտերի ուսումնասիրության արդյունքում, <<Հայաստանի Հանրապետությունում 2010-2014 թվականներին ցորենի սերմնաբուծության և սերմարտադրության զարգացման ծրագրի>> իրականացման համար անհրաժեշտություն է առաջացել Հայաստանի Հանրապետության 2013-2018 թվականների աշնանացան ցորենի սերմնաբուծության, բարձր վերարտադրության սերմերի արտադրության զարգացման ծրագրի շահառուներից գնել մինչև 320 տոննա աշնանացան ցորենի էլիտային վերարտադրության սերմացու և նույն ծրագրի շրջանակներում հետ վերադարձված 40 տոննա էլիտային վերարտադրության սերմացուների հետ միասին հատկացնել 2014 թվականի աշնանացանի համար Հայաստանի Հանրապետությունում 2010-2014թթ ցորենի սերմնաբուծության և սերմարտադրության զարգացման ծրագրում ընդգրկված շահառուներին.
Հաշվի առնելով, որ Հայաստանի Հանրապետության մարզպետարաններից ստացված աշնանացան ցորենի առաջին վերարտադրության սերմացուի նկատմամբ պահանջարկը կազմում է 3997 տոննա, անհրաժեշտություն է առաջացել 2013թ աշնանացանի համար Հայաստանի Հանրապետությունում 2010-2014թթ ցորենի սերմնաբուծության և սերմարտադրության զարգացման ծրագրում ընդգրկված շահառուներից կազմակերպել 2910,8 տոննա աշնանացան ցորենի առաջին վերարտա​​դրության սերմացուի գնում և հետ վերադարձված 1086,4 տոննայի հետ միասին հատկացնել Հայաստանի Հանրապետության մարզպետարաններին՝ մինչև 3 հա ցանք կատարել ցանկացող հողօգտագործողներին հատկացնելու նպատակով։

	3.
	Տվյալ բնագավառում իրականացվող քաղաքականությունը

	
	
Հայաստանի Հանրապետության կառավարության 2010 թվականի հուլիսի 29-ի N 971-Ն որոշմամբ հաստատվել է <<Հայաստանի Հանրապետությունում 2010-2014 թվականներին ցորենի սերմնաբուծության և սերմարտադրության զարգացման ծրագիրը>>:

	4.
	Կարգավորման նպատակը և բնույթը

	
	
<<Հայաստանի Հանրապետությունում 2010-2014 թվականներին ցորենի սերմնաբուծության և սերմարտադրության զարգացման ծրագրի>> իրականացում: 

	5.
	Նախագծի մշակման գործընթացում ներգրավված ինստիտուտները և անձինք

	
	Հայաստանի Հանրապետության գյուղատնտեսության նախարարություն,

Հայաստանի Հանրապետության մարզպետարաններ:

	6.
	Ակնկալվող արդյունքը

	
	Համաձայն մարզպետարաններից ներկայացված ցանկ-հայտերի, էլիտային վերարտադրության սերմացուների հատկացում ծրագրի շահառուներին և մարզպետարաններից ստացված պահանջարկի հիման վրա 3997 տոննա աշնանացան ցորենի առաջին վերարտադրության սերմացուի բաշխում մարզպետարաններին՝ հաջորդ տարի 1։2 փոխհարաբերությամբ 80 դրամ հետ վերադարձնելու պայմանով մինչև 3 հա ցանք կատարել ցանկացող հողօգտագործողներին հատկացնելու համար։

	7.
	Այլ տեղեկություններ

	
	

	ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ 

	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	
Նախագծի ընդունման կապակցությամբ այլ իրավական ակտերում փոփոխությունների և/կամ լրացումների անհրաժեշտություն չի առաջանում:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	
Նախագծի ընդունման կապակցությամբ միջազգային պայմանագրերով ստանձնած պարտավորություններ չկան:

	7.
	Այլ տեղեկություններ

	
	

	ՏԵՂԵԿԱՆՔ

ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

	1.
	Հասարակությանը նախագծի մասին իրազեկումը

	
	
Նախագծի մասին հանրությանը չի իրազեկվել:

	2.
	Հասարակության մասնակցությունը նախագծմանը և/կամ քննարկումներին

	
	
Նախագծման աշխատանքներին հասարակությունը մասնակցություն չի ունեցել:

	7.
	Այլ տեղեկություններ

	
	


